
Ич. Им дуьньяда виридалайни 
машгьур, чандиз хийирлу, вичел 
темягь фидай, махарикни риваятрик 
квай гуьзел емиш я. Адаз Женнет-
дин емиш гьавайда лугьузвач. Гьа-
виляй кьетIен гьуьрметунин лишан 
яз, дуьньядин пара халкьари ичериз 

суварар бахшзава. Артухлама, и на-
дир емишди инсандин чандин сагъ-
ламвални жегьилвал, тIебиатдин 
девлетни жумартвал, яшайишдинни 
экономикадин агьваллувал лишан-
ламишзава эхир. Къейдин, Ахцегьа 
ичер-чуьхверинни маса емишрин 
чешнелу багълар гьеле 17 асирдилай 
кутаз хьана. 20 асирдин дяведин ва 
адалай гуьгъуьнин четин йисара 
ичин багъларин куьмекдалди ах-
цегьвияр кашай акъатна, Ахцегь 
ичерин бренд арадал атана...

 Разивилелди лугьун, район-
да «Ахцегьрин ичерин югъ» су-

вар «Ахцегь район» МР-дин кьил 
О.М.Абдулкеримова кьил куту-
налди 2015-йисалай кьиле тухузва, 
дугъри я, анжах бегьерлу йисара. 
Маншаллагь, цIи Ахцегьа ичерин 
зурба бегьер битмиш хьанва. Ал-
лагьди гунугин, тIебиатдин къулай 
шартIарин ва, гьелбетда, жемятдин 
зегьметкешвилин нетижа тир бе-

рекатлу бегьердин шадлухдай ва 
ДАССР-дин 100 йисан юбилейдин 
мярекатрин сергьятра аваз 15-ок-
тябрдиз нубатдин сеферда «Ахцегь 
ичерин сувар» гурлудаказ ва пара 
мугьманрин иштираквал аваз кьиле 
фена. И кардиз «гатун» хуш гьава-
дини себебкарвал авуна.

 Райондин руководстводин гуьз-
чивилик кваз сувариз виликамаз лап 
вини дережадин гьазурвал акунвай. 
Ленинан тIварунихъ галай куьче, 
В.Эмирован багъ тамашуниз лайих-
лу шикилралдини чIехи баннеррал-
ди, аялрин яратмишунин КIвалин, 

художественный школадин, чкадин 
ва республикадин художникрин 
яратмишунрин выставкайралди 
безетмишнавай. Амма суварин 
кьилин лишан, гьелбетда, Ахцегь-
рин атирлу ичер тир. Ина махсус 
выставкайра багъманчийри суварин 
иштиракчийриз чкадин 30 далай 
артух сортарин ичер къалурзавай 
ва теклифзавай. Амма ичерин вы-
ставкайрин акьалтIай вини дережа 
– лишан Ватандин ЧIехи дяведин 
игит-лётчик Валентин Эмирован 
памятникдин вилик квай майдан-

дал ичералди «100 лет ДАССР» 
кхьенвай ичерин зурба пано хьана. 
Парабуруз чидач жеди, Ахцегь-
рин ичерин кьетIенвал неинки са 
тIеамдалди, кьилинди, экологиядин 
жигьетдай михьивилелди тафаватлу 
я. Ахцегь район – им алай вахтунда 
ядохимикатар ишлемиш тавуна 
хъсан ичер жезвай, мумкин я, Рос-
сияда сад лагьай чка я жеди.

 Вичикай ихтилат физвай багъда 
райондин СП-рин гьар са майдан 
на лугьуди гьа хуьруьн тарих, ме-
деният, бубайрилай атанвай надир 
сеняткарвилерни машгъулатар, 
къадим адетар къалурзавай са зурба 
сегьне-тамаша я. Санал зуьрне-дал-
дам, санал ашукьрин акъажунар 
алай, санал симинин пагьливан руш 
(Цуругърин майдан, Эмирсултанов 
Загьиран гуьзчивилик кваз адан 
руш Анжела) къугъвазвай (ва икI 
мад) анрал мугьманризни суварин 
иштиракчийриз неинки са ичерни 
маса емишар, гьакI хуьруьн майи-
шатда гьасилзавай вири няметар: 
гьар жуьре гьазурнавай якIар, вирт, 
ниси, дуьдгъвер, фу теклифзавай. 
Берекатлу суфрайрихъни столрихъ 
ацукьарна, абуруз сумаваррин атир-
лу чаярни ширнияр, шиш-кабаб ва 
милли кухнядин гьар жуьре тIуьнар 
гузвай. И кардал иллаки Урусатдай 
атанвай туристар тажуб хьанвай. 
«Пулсуздаказ тух жедалди дадлу 
тIуьн-хъун гузвай, дагълух хуьрерин 

Малум тирвал, и мукь-
ва райцентрда «Ах-
цегьрин ичерин 

сувар» кьиле фена. «Ахцегь 
район» МР-дин кьил Осман Аб-
дулкеримован теклифдалди ада 
Россельхозбанкдин векилрини 
иштиракна. Россельхозбанкдин 
павильондин вилик симинин 
пагьливанар экъечIдай майдан 
туькIуьрнавай. Анал викIегь 
гимнасткади вичин алакьунар 
къалурна. И чкадал кьил чIугур 
райондин регьбер Осман Аб-
дулкеримова Россельхозбанк-
ди агьалийриз ва карханайриз 
датIана куьмек гузвайди къейд-
на. Ада гележегдани чун и банк-
дихъ галаз санал кIвалахиз гьа-
зур тирди лагьана.  

РОССЕЛЬХОЗБАНКДИН 
ВЕКИЛРИНИ ИШТИРАКНА

СЕРГЕЙ МЕЛИКОВ – 
ДАГЪУСТАНДИН КЬИЛ

ИЧЕРИН СУВАР

14-октябрдиз Дагъустан Ре-
спубликадин хкянавай кьил Сер-
гей Меликов къуллугъдал атунин 
шадвилин серенжем кьиле фена. 
Ада РФ-дин ФС-дин Федераци-
ядин Советдин Председателдин 
Сад лагьай заместитель Андрей 
Яцкина, Кеферпатан Кавказдин 
федеральный округда РФ-дин 
Президентдин Тамам ихтиярар 
ганвай векил Юрий Чайкади, 
Кеферпатан Кавказдин республи-
кайрин кьилери ва маса офици-
альный ксари иштиракна. Дагъ-
устандин парламентдин спикер 
Заур Аскендерова къейдна хьи, 
РД-дин Халкьдин Собранидин 
Къарардихъ галаз кьадайвал, 
субъектдин цIийи руководителди 
вичин везифаяр 5 йисан муддатда 
тамамарда.

Серенжемдин сергьятра аваз, 
адет хьанвайвал, Дагъустандин 
цIийиз хкянавай кьили кьин кьун 
(присяга) кьабулна. Юрий Чайка-
ди Сергей Меликоваз Дагъустан-
дин Кьилин къуллугъдал хкягъун 
ва адаз Россиядин Президентди, 
республикадин Халкьдин Со-
браниди авунвай кьакьан ихти-
барвал мубаракна. «Им лагьай 
чIал я хьи, куьне РД-дин Кьилин 
везифаяр тамамар авур алатай йис 
регионда авай гьалар дериндай 
чирун, исполнительный властдин 
органри маса къурулушрихъ галаз 
алакъалувал хуьн таъминарун, 
тIал алай месэлаяр чирун патал 
ишлемишна. Кьилин мурад – им 
гьар са инсандин бажарагъ винел 
акьулддай шартIар яратмишун ва 
Дагъустан Республикада уьмуьр-
дин ери хкажун я. И кар патал ре-
гиондихъ вири мумкинвилер ава. 
Инанмиш я хьи, куь уьмуьрдин 
девлетлу, гьакIни пешекарвилин 
тежрибади вилик эцигнавай ме-
сэлаяр кьилиз акъудунин кар-
да куьмекда», – лагьана Юрий 
Чайкади ва инанмишар авурвал, 
Сергей Меликовавай СКФО-да 
Россиядин Президентдин Тамам 
ихтиярар авай векил яз вичин 
куьмекдикни, гьакIни округда 
федеральный органрин властдин 
куьмекдикни умуд кутаз жеда.

РФ-дин Федерациядин Со-

ветдин Председатель Валентина 
Матвиенкодин тIварунихъай те-
брикар Андрей Яцкина кIелна. 
«Региондиз регьбервал гуниз 
куьн тежрибалу тешкилатчи, го-
скъуллугъдин гьар жуьре хилера 
кIвалахдин тежриба авай халис 
пешекар хьиз атана. Жавабдарви-
лелди, кьетIивилелди, хсуси жуь-
рэтлувилелди кIвалах тухуналди 
ва Дагъустан Республикадин тIал 
алай месэлаяр дериндай чир хьу-
налди, квелай са куьруь вахтунда 
республикадин экономикадин ва 
яшайишдин хилер вилик тухун 
йигинарун патал хейлин крар кьи-
лиз акъудиз алакьна», – къейдна 
вичин тебрикда Матвиенкоди. 

Рамзан Кадырова Сергей Ме-
ликовахъ кьакьан къуллугъдал 
агалкьунар хьун вичин мурад 
тирди лагьана. «Инанмиш я, ре-
гиондин руководителдал атайла 
Дагъустандин вири халкьдин 
бахтуни гъана. Вичин нубатда, 
Сергей Алимовичававай вири 
патарихъай гуьзел республикадин 
регьбервиле хьунал шадвал ийиз 
жеда. Низ ва гьикI пайиз кIан 
хьайитIани, чун гьамиша санал 
алай ва гележегдани жеда, чпихъ 
умуми тарих ва культура авай 
стхавилин халкьар яз амукьда. 
Заз рикIин сидкьидай Дагъустан-
дин халкьдихъ хушбахтвал ва 
агьваллу уьмуьр хьана кIанзава», 
– лагьана Чечня Республикадин 
Кьили. Тебрикдин рахунар гваз 
инал гьакI Кеферпатан Кавказдин 
республикайрин маса регьберар-
ни экъечIна.

Серенжемдин эхирдай Сергей 
Меликова къейдна хьи, Дагъустан 
Республикадин Кьилин къуллугъ-
дал хьун вич патал чIехи гьуьрмет 
ва кьакьан жавабдарвал я. «Гьа 
ихьтин фикир гваз зун трибуна-
дихъ атана. Инанмиш я, къе и 
залда авай вирибуру, гьа жергедай 
яз зи кандидатурадиз сес гайи 
Халкьдин Собранидин депутатри, 
гьа ихьтин гьиссер бинедиз къа-
чунва. Ихтияр це Россиядин Фе-
дерациядин Президент Владимир 
Владимирович Путиназ, СКФО-
да Тамам ихтиярар ганвай векил 
Юрий Яковлевич Чайкадиз, «Сад 
тир Россия» партиядин Генераль-
ный советдиз, РД-дин Халкьдин 
Собранидин депутатриз, сена-
торриз, Госдумадин депутатриз, 
вири дагъустанвийриз заз авунвай 
ихтибардай рикIин сидкьидай 
чухсагъул лугьудай. Куьне зак 
кутунвай умудар кьилиз акъудун 
патал за мумкин тир вири крар 
ийида», – лагьана Дагъустандин 
Кьили ва серенжемдал атанвай 
стхавилин республикайрин регь-
берриз, уьлкведин маса регион-
рай тир делегацийриз чухсагъул 
лагьана.        

ЧИ ТАРИХДИН ИРСИНАЙ

ЛЕЗГИ ГАМАР ХУРУН КIВАЧЕЛ 
АХКЬУЛДУНИН МИЛЛИ ПРОЕКТ

(Эвел 39-41-нумрайра)

Гила чун проектдал хквен. 
Лезги гамар хурун кIвачел 
ахкьулдунин чи милли 

проектда Бесира Мусаевади, проек-
тдин технический директор яз, кьи-
лин роль къугъвазва. Техникадин 
терефрихъ ина акьалтIай важиблу-
вал ава. Технический директорди 
гьихьтин тадаракар, материалар 
герек ятIа, техникадин гьихьтин 
шикилрай гамар хурун герек ятIа 
тайинарзава. Проектда кьве тереф 
ава: чирвилер гун ва производство. 
Абур сад-садахъ галаз алакъада 
ава. Проектдик вичихъ видеотарсар 
галай лезги гам хурунин техникадай 
методикадин курс гьялунин месэла 
ква. Производствода къачунвай 
вердишвилер мягькемарунин му-
раддалди кIелнавайбуру лап куьруь 
вахтара кIвалахун лазим тирди 
фикирда кьуналди, чна кIарасрин 
гъвечIи станокриз пулдин такьатар 
харж тавуна, гьасятда заводрин пе-
шекарвилин станокар маса къачун 
кьетIна. И месэлани технический 
директорди гьялзава.

Проект кьилиз акъудунин ре-
кьяй чна жуван сифте камар мум-
кинвал авай виринрай гьар жуьре 
размердин гамар храдай, чебни 
заводра акъуднавай станокар маса 
къачунилай башламишун кьетIна. 
Ихьтин станокар советрин де-
вирдин гамарин фабрикайрилай 
кьулухъ амукьнава. Бесира Мусае-
вади абур виридалайни хъсанбур яз 
гьисабзава, вучиз лагьайтIа абурухъ 
халича дуьзарзавай ва акъажзавай 
механикадин «крутилка» ава. Чпин 
екевилизни килиг тавуна, металл-
дикай туькIуьрнавай заводдин 
станокри гам храдайбурун зегьмет 
хейлин кьезиларзава ва идан не-
тижада халичадин дуьз чин гузва. 
Мад станокрин са жуьредивайни 
пешекарвилин производствода 
металлдикай туькIуьрнавай заво-
дрин станокрихъ галаз бягьс чIугваз 
жезвач.

Алай гатуз (2021) чна республи-
кадин Табасаран ва Хив районра 
заводри гьасилнавай гамар храдай 
пешекарвилин тадаракар маса къа-
чунин алахъунар авуна. Чна тамам 
вири йисуз и кардал кIвалахзавай. 
Гьа икI, чна талукь тир складар 
жагъурна. Инра гьеле советрин 
девирда агалзавай гамарин фабри-
кайрай тир гамар храдай станокар 
хуьзвай. Чна абурукай гьи станокар 
чкадинбуру маса вахчунватIа ва 
гьибур государстводин балансдал 
амукьзаватIа чирна. Чи бахтуни 
гъана, эхирни чна заводрин гзаф 
кьадар станокрин хсуси иесияр 
жагъурна. Гьа са вахтунда чаз чи 
къайгъуйрикай хабар авай са ин-
сандин патай проект патал талукь 
тир кьадар станокар маса къачунин 
мураддалди пулдин такьатар чара 
авунин теклиф атана. Имни чун 
патал а вахтунда еке шадвал тир.

Эсиллагь эвезсуз (безвозмезд-
ный) бинедаллаз и касди вичин па-
тай чаз маса къачун патал гамар хра-
дай 50 станокдин пул гун теклифна. 
Амма и вахтунда чна и станокрин 
иесийривай абур маса гун патал 
разивал къачунвачир. Гьавиляй 
абурухъ галаз икьрар хьун патал чна 
мадни зур йис серфна. Рахунар гзаф 
заландаказ кьиле физвай. Абуру 
чпин хийирдиз маса заказчикрин 
патай заказ гуьзетзавай. Нетижада 
2021-йисан гатун эхирда чаз чкадал 
атана пул гунин ва станокар вахчу-
нин теклиф атана. 

Амма и чIавуз пул гун хиве кьур 
касди вичин гаф хвенач, яни ада 
тапарарна. Ада жаваб гайивал, чаз 
куьмек гатфарихъ гун хиве кьуна, 
гила лагьайтIа, гад я ва гьалар дегиш 
хьанва. Станокар маса къачунин 
мумкинвал гъиляй акъуд тавун 
патал ва куьмекдик умуд кваз чун 
жуван проектдин гьакъиндай патан 
инсанриз суьгьбетар авуниз, абуруз 
жуван планар ва фикирар ачухариз, 
халкьдин проектдиз темягьсуздаказ 
куьмекдай меценат жагъуруниз 
мажбур хьана. 

Чпиз проектдиз итиж авай нин 
патав фенатIани, абуру чаз про-
ектдин гьакъиндай тамамвилелди 
суьгьбет авун тIалабзавай ва чав 
гзаф кьадар суалар вугузвай. И 
ксарин гафаралди, абуруз вири про-
ектдихъ галаз таниш хьайидалай 
кьулухъ ам кьилиз акъудунин карда 
куьмек гудани ва я гудачни къарар 
акъудиз кIанзавай. Рахунрилай 
ва чи планар чирунилай гъейри 
(куьне станокрикай вучда? куьне 
абур гьиниз тухуда? абурухъ галаз 
вуч ийида? эгер куьмек гайитIа, 
халичайрин къимет гьикьван жеда 
ва абуру производстводилай шу-
муд процент къачуда? ва икI мад), 
чаз садани са куьналдини куьмек-
нач. Финансистри халкьдин сенят 
кIвачел ахкьулдуниз ваъ, абуруз и 
кардай лап фад еке къазанжи атунин 
кардиз итиж ийизва. Халича храна, 
ам маса гун патал сенят кIвачел 
ахкьулдун – им тамам еке кIвалах я. 
Станокар лагьайтIа, анжах халичаяр 
гьасилдай тадаракар я, абуру чпи-
чпелай халичаяр храдач кьван. И 
кардин гъавурда финансистар авач 
ва абуруз и кар итижлуни туш.

Дуьз лагьайтIа, чаз чи зегьмет-
дин хабарни авачир маса нетижа-
ярни акуна: проектдай тир чирвилер 
гунин ва производство тешкилунин 

гьакъиндай чи фикиррин ван СтIал 
Сулейманан райондин ва Дербент 
шегьердин бязи инсанриз атана. 
Абуру чи фикирар бинедиз къачуна. 
Чаз чизвайвал, исятда Ортосталдин 
школадин классрикай сада ремонт 
кьиле физва. Ина аялриз гамар 
хурунин сенят чирун фикирдиз 
къачунва. Гележегда сувениррин 
туьквенар патал куьлуь халичай-
рин шейэр хурунин производство 
кардик кутада. Идалайни гъейри, 
Дербентда кIевнавай халичайрин 
цехрикай сад кIвачел ахкьулдунин 
алахъунар ийизва. И кар алай гатуз 
Загьидин Асалиевани кьилиз акъу-
дун теклифзавай. Ам чи терефдал 
алай, проектдиз вичелай алакьдай 
куьмек гузвай кас я. 

Гьар гьи дуьшуьшда хьайитIани, 
чун а кардал шад я хьи, халичаяр 
гьасилунин гьерекат яваш еришрин-
ди ятIани, амма ам башламишнава. 
И вахтунда чна ягъалмиш тахьун ва 
гъалатIдин рекьяй фин тавун патал 
саналди кIвалахна кIанда. Чаз а кар 
кьетIендаказ къейд ийиз кIанзава 
хьи, сад лагьайди, чи проект умуми 
миллетдинди я. Адахъ тайин тир 
хуьруьхъ ва я райондихъ галаз са 
гьихьтин ятIани алакъа авач. Ам 
коммерциядинди туш ва адан мурад 
къазанжи къачунни туш. Им халкь-
дин проект я. Адан халкьдинвал 
квекай ибарат я? 

Чна виринра тарсар гудай кур-
сар (классар) тешкилун ва абур 
гамарин кьилин са тешкилатда сад 
авун фикирдиз къачунва. Герек вири 
месэлаяр (чирвилер гунин, халича-
яр хурунин методикаяр гьялунин, 
технический шикилар яратмишу-
нин, производстводин, гьазурнавай 
халичаяр маса гунин, выставкаяр 
ва презентацияр тешкилунин месэ-
лайрай лезги гам храдайбуруз къа-
юмвалдай) лезги гам храдайбурун 

милли сад тир къурулушдик кваз 
вилик тухун. 

И къурулушди, сифте нубатда, 
виринра виниз тир дережада сенят 
кIвачел ахкьулдунин, Кавказда 
гамар хурунин рекьяй квадарна-
вай кIвенкIвечивал жуваз хкунин, 
милли культурадин и сенятдин куь-
мекдалди дуьньяда лезги халкьдин 
кесерлувал хкажунин мурад эциг-
нава. Ахпа жуван милли бренддик, 
конкуренциядиз жаваб гуз жедай 
гамарин продукция бинедиз къачу-
на, халичайрин коммерция вилик 
тухуда. Анжах гьа и жуьреда чаз 
квадарнавай сенят кIвачел ахкьулд-
дай ва вири сагълам яратмишунрин 
халкьдин къуватриз уьмуьр гудай 
мумкинвал жеда. Са къазанжийриз 
фикир гуникай хийир жедач. 

Эгер вичихъ финансар авай гьар 
са инсандиз умуми кардиз куьмек-
дай гуьгьуьл авачиз вичи-вичиз про-
изводство тешкилиз кIан хьайитIа, 
месэладив комплексныйдаказ ва 
пешекарвилелди эгечI тавунмаз гъи-
ле кьунвай кардихъ агалкьун жедач. 
Са пуларивайни буш чкадал гам 
хурунин сенят кIвачел ахкьулдунин 
ва вилик тухунин карда куьмек гуз 
жедач. И кар патал гам храдай уста-
дар, и сенят несилрилай несилралди 
фин, кардиз авай итиж, бажарагъ, 
чирвилер ва пешекарвилин тежриба 
герек я.

Кьилинди ам я хьи, гамар ху-
рунин сенятдал рикI тахьайтIа, кар 
чкадилай юзадач. Гьавиляй проект 
кьилиз акъудун патал, вич гьикьван 
важиблу ятIани, пул и карда кьи-
линди туш. КIанзавайди и сенятдал 
рикI алай инсанар я. Абурувай про-
ектда саналди кIвалахиз, чирвилер 
гуз, милли нехишар регистрация 
ийиз жеда. Эгер ихьтин инсанар 
тахьайтIа, арадал са затIни къведач. 
Ихьтин проектда сифте чкадал ба-
жарагъ, тежриба, пешекарвал ала. 
Ингье милли сергьятра гамар хурун 
гележегда кIвачел ахкьулдунин пуд 
«кит».

Анжах идалай кьулухъ инвестор 
ва финансар важиблу я. Гьави-
ляй, гьуьрметлу лезги ватанперес 
карчиярни финансистар, чна квез 
пешекар гамар хурунин проектдин 
меценатарвиле экъечIуниз эверзава. 
Чпихъ мумкинвилер авай вирибуру 
жуван халкьдиз куьмек це! Къазан-
жияр патал ваъ, миллет кIвачел ах-
кьулдун патал. Ида квез къазанжияр 
къачунилай хейлин гзаф хийир гуда. 
Чна вири районриз лезги гамар 
хурун кIвачел ахкьулдунин умуми 
миллетдин проектда иштиракуниз 
эвер гузва. Чун сад тир къуват хьана, 
саналди вилик фена кIанда. Проект 
ашкъи авай вирибурувай иштирак 
ийиз жедай ачухди я.

Чна винидихъ къейд авурвал, 
лап сифте кам – им аялриз ва жа-
ванриз чирвилер гун я. И кар патал 
махсус пособияр, ктабар ва онлайн 
видеотарсар герек я, яни – тамам 
пешекарвилелди чирвилер гудай 
программа. Вирибурувай цехриз 
къвез, устадри гамар храдай жуь-
редиз килигиз жедач. Шегьерра, 
поселокра, хуьрера авай гзаф аялар 
ихьтин мумкинвилерикай магьрум 
я. Идахъ галаз санал, виринра гамар 
хурун машгьур авун герек я. Адан 
къиметлувилин ва чи уьмуьрда 
гереквилин кар экономикадин мен-
фятлувиле ава. Маса тереф: юриди-
ческий гьазурвал, халкьдин сенятар 
хуьн ва вилик тухун патал федераль-
ный ва республикадин вири законар 
савадлудаказ ишлемишун.

Са шумуд гаф производстводин 

гьакъиндайни лугьун. Чна, советрин 
девирдив гекъигайла, эсиллагь маса 
производстводин къурулуш фикир-
диз къачузва. Жуван хсуси рехъ кьун 
патал за гьар жуьре уьлквейрин 
гамар хурунин производствода 
дуьньядин тежриба дериндай чир-
зава. Тежриба гьам экономикадин, 
гьамни идеологиядин кIвалахриз 
талукь я. Чешне яз чна Иранда 
авай хизанрин цехрин, яни екебур 
тушир производствойрин сетрин 
тежриба къачун кьетIна. Инра са 
тухумдин векилри кIвалахзава. 
Виридахъ чпин везифаяр ава, абур 
вири кIвалахзавайбурун арада дуьм-
дуьздаказ пайнава. Аялриз лап 
гъвечIи яшдилай эгечIна сенятдин 
чирвилер гузва. Саки вири чпин 
кIвалахдал ашукь я. Технологияни 
еридин рекьяй масад я. Абуру гамар 
лап тIимил алатрин кьадар ишле-
мишуналди гъилелди гьазурнавай 
ва тIебии ранг янавай гамунин 
гъаларал хразва. Фабрикайри гьа-
силнавай гамунин гъалар гъилелди 
гьазурнавайбурулай тафаватлу 
жезва.

Сифте чна гьазур ва чпиз ранг 
янавай гамунин гъалар Ирандай 
маса къачуна гъида. Гьа са вах-
тунда сар гьялунин ва гамунин 
гъалар гъилелди гьазурунин рекьяй 
цехар яратмишун фикирдиз къа-
чунва. И кIвалахар кIвале кьилиз 
акъудайтIани жеда. Месела, гъалар 
кIвале гъилелди гьазурна абур цех-
диз вахкудай мумкинвал ава. Гьа 
икI, сенятдиз гьар жуьре яшара авай 
агьалиярни желбиз жеда. Гележегда 
чна чпи гъалариз ранг ягъунин 
кIвалахар ийида. И кар патал чпихъ 
гамариз ранг ядай алакьунар авай 
жуван химикар-технологар гьазурна 
кIанда. И жуьредин материал за бес 
кьадарда кIватIнава.

Аквазвайвал, проект вири те-
рефрай гьайбатлуди я. Чна адал 
кIвалахиз кьве йис хьанва ва и кар 
давам жезва. Амма проектдин асул 
скелет гьазур я. Чаз идан нетижада 
вуч къачуз кIанзаватIа чида. Амай 
вири крар гьалариз килигна дегиш 
хьун мумкин я. Чун а кардихъ умуд-
лу я хьи, гележегда чна и проект РД-
дин халкьдин сенятрин комитетдиз 
килигун патал рекье твада.

За и макъалада чи проектдин 
гьакъиндай куьрелди суьгьбетна. 
Эгер итиж арадал атайтIа, чна ам 
мадни гегьеншдиз ачухарда. Са 
гьихьтин ятIани районра, хуьрера 
и проектда иштиракиз гуьгьуьл 
авайбур ва абурухъ теклифар аваз 
хьайитIа, чун вирибур патал ачух 
я ва абуру лагьай гафар бинедиз 
къачуз, инсанриз яб гуз гьазур я. 
Чаз вирибур чи кьатIунра дегиш-
вилер тунин гереквилин гъавурда 
тваз кIанзава. Чун гьар са кIвализ 
саламатвал гъизвай гзаф гуьрчег 
адетрин сенят арадал хкунин чара-
сузвилин гъавурда акьуна кIанзава. 
Кьилинди ам я хьи, и вахтунилай 
чи лезги культура арадал хтунин 
кIвалах башламишда. Чна гьелелиг 
анжах гамар хурунал фикир желб-
зава. ГьикI лагьайтIа, гамар хурун 
чи халкьдин кьилел алай вичин 
жуьредин таж я. 

Лезгияр вири дуьньяда неинки 
алимралди ва камаллу инсанралди, 
карчийралди ва спортсменралди, 
гьакI вичин халичайралдини гзаф 
машгьур я. Гьа лезги халичайри 
чи халкь вири дуьньяда тIвар-ван 
авайди авуна. Им, гьакъикъатдани, 
чи сифте сенят ва халкьдин культу-
ра я. Ша чна ам вири къуватралди 
арадал хкин.  

(Проектдин илимдин руководитель Шерибан Пашаева. Куьруь экскурс)

РАСТЕНИЕВОДЧЕСКОЙ ПРОДУКЦИИ

– Пешекарвилин кьилин кIвалахдилай алава, 
парабуруз чпин рикI ккIанвай машгъулатарни 
ава кьван, зи машгъулат-хобби гъвечIи чIавалай 
дагъда-чIура къвекъвез, чпикай инсанрин сагълам-
вилиз хийир авай векьер-кьалар чирун, кIватIун ва 
гьабуралди инсанрин гьар жуьре азарар сагъариз 
алахъун я, - разивилелди суьгьбетдик экечIзава Су-
лейман стха. – Элкъуьрна кьунвай чи дагълух гуьзел 
тIебиат, набататринни гьайванрин алемар заз ни 
кIанарна лагьайтIа, рагьметлу Сулейман бубадини 
диде Теллихана. «Хрюгский» совхоздин МТФ-да 
нисияр ийидай устад яз, бубади зун, гьеле 6 йиса 
авай аял яз, гьар гатун каникулриз вичихъ галаз 
яйлахриз тухудай, элкъвена кьунвай тIебиатдикай, 
адан девлетрикай суьгьбетардай, чубанрихъни до-
яркайрихъ галаз танишардай. Чан алай ва алачир 
тIебиатдал ашукь тир абуру заз чи яйлахрин вири уь-
руьшар, чайдин векьер тир иферилай (тмин), гьелбе 
цуькверилайни (зверобой) къара чупалай (душица) 
башламишна, афарик ва камбардик кутадай чпиз 
чидай кьван хъчар, абурун тIварарни лишанар чир-
на. РикIел алама, дагъларин надир набататрин пара 
сирер заз Ибрагьимов Рамазан халуди (ам совхоздин 
тежрибалу чубан тир) ачухна. Ахпа, диде-бубадини 
чубанри гайи чирвилер тIимил акуна, зун яваш-
яваш и кардал рикIивал машгъул хьана, хуьруьн 
майишатдин институтдик экечIна, дарман векьерин 
энциклопедияр тупIалай ийиз эгечIна. 

– ГьакI хьайила, фармацевтвилин пеше кьун 
тавуна, вуна ветеринарвилин рехъ вучиз хкяна? 

- Хиве кьан, гьахьтин фикирни авай. Амма, квез 
чида хьи, мединститутдик экечIун асант туш: чир-
вилерилай алава хъсан далу, ацIай жибин кIанда. 
Куьрелди, бубадин теклифдалди закай гьайванрин 
духтур хьана. Сиве мез авачир гьайванриз куьмекун, 
заз чиз, виридалайни еке суваб я. За квез лугьун, 
тежрибади къалурзавайвал, гьайванрин тIал-квал 
алудиз жери хъсан ветеринардивай инсанар сагъа-
ризни жеда, амма инсанрин духтурдилай гьайванриз 
куьмекиз алакьдач. 

– Зун гъавурда акьазвайвал, жерягь яз ви 
патав куьмек кIанз азарлуярни къвезвай гьал я.

- Эхь, за абур дарман набататралди сагъарза-
ва. Амма жува гьазурзавай набататрин дарманар 
теклифдалди вилик, гьелбетда, зун адан гьалдиз, 
анализриз, духтурри тайинарнавай диагноздиз 
килигзава. Дарман набататрин махсус энциклопе-
диядай жувахъ авай векьерин рецептар-дозаяр тайи-
нарна хьиз, анжах ахпа инанмишвилелди сагъарунив 
эгечIзава. Жуван тарифун заз хуш кар туш, эхиримжи 
20 йисан къене залай парабуруз куьмекиз алакьна. 
Гьа са вахтунда пис нетижа хьайи ва я наразивилин 
шикаят гваз хтай гьелелиг са дуьшуьшни авач. Куь-
мек кIанз жуван тIварцIел къвезвай вирибуруз за 
хушдалди ва гьакъисуздаказ къуллугъзава.

– Загьидин стха, чи патара дарман гьихь-
тин набататар ава ва абур куьне мус ва гьикI 
кIватIзава?

– Чи багъларани никIера, эчIелар хьиз экъечIиз, 
чна тергзавай пара набататар (паркьулдин пеш - ло-
пух, некIед хъач – одуванчик, хирен пеш – василёк 
горный …) гьакъикъатда иммунитет мягькемарза-
вай хъсан дарманар я. Зи ахтармишунрай, чи патан 

дагълух яйлахрани чIурара емишринбурни (инияр, 
мертвер, вакIан кIирияр, манукIар-черника) кваз, 
тахминан, 186 жуьре дарман набататар ава. Абурук 
чеб яру ктабда гьатнавай надирбурни ква: ялта кIарас 
– жостер прижатый, мачвор - астрагал шерстисто 
цветковый ва масабур. Чпик хийирлу шейэр пара 
кумукьун патал гьар са набатат кIватIдай, кьуру ий-
идай хъсан вахтар чир хьана ва вилив хвена кIанда. 
Месела, набататрин дувулар анжах гатфарин кьиляй-
ни зулун эхирда, яни ишлемиш кумачирла кIватIна 
кIанда, бязи набататар цуькведаваз кIватIда. Ихьтин 
малуматар за дарман набататрин энциклопедийрай 
къачузва. Нагагь инра  жемятдивай дарман набататар 
маса къачудай са кархана ачухнайтIа, менфятлу и 
кардал парабур машгъул жедай. Ихьтин теклифдин 
делилламиш чар за РД-дин Кьил Владимир Василье-
ваз рекье тунай, амма са жавабни хтанач.  

– Загьидин стха, суьгьбетдин эхирдай вавай 
чи газет кIелзавайбурухъ, жемятдихъ элкъвена 
вуч мурад-теклиф лугьуз жеда?

- Гьуьрметлу ватанэгьлияр, чандин сагъламвиле-
лай багьа затI дуьньяда авач жеди. Сагъсуз касдиз 
гьич са куьнини лезет гудач. Сагъламвал жезмай 
кьван гъвечIи, жегьил чIавалай хвена кIанда. Сир 
туш хьи, алай вахтунда чи аптекайра авай дарманрин 
(къерехдин, яни побочный пис таъсирдикай гьеле 
рахадач) 65 % къалпбур я. Гьавиляй абур ва синте-
тический витаминар ваъ, жезмай кьван жув яшамиш 
жезвай чкадин емишарни салан майваяр ва дарман 
векьер-кьалар ишлемишиз алахъ. Фикира, месела, 
чи малариз деведин цацарни къумлух чуьллерин 
векьер гайитIа гьикI жеда. Океанрилай алудна гъиз-
вай емишарни чаз гьакI я. Гатфарихъ йикъа мичин 
са афар нез хьайитIа, хъсан иммунитетни, бедендин 
сагъламвални жеда. 

В соответствии с Федеральным 
законом от 06.12.2011 № 402-ФЗ «О 
бухгалтерском учете», руководству-
ясь приказами Минфина России от 
13.06.1995 № 49 «Об утверждении 
методических указаний по инвента-
ризации имущества и финансовых 
обязательств» и от 1.12.2010 № 
157н «Об утверждении единого 
плана счетов бухгалтерского уче-
та для органов государственной 
власти (государственных органов), 
органов местного самоуправления, 
органов управления государствен-
ными внебюджетными фондами, 
государственных академий наук, 
государственных (муниципаль-
ных) учреждений и Инструкции 
по его применению» и в целях 
обеспечения достоверных данных 
бухгалтерского учета и годовой 
отчетности администрации, под-
ведомственных организаций (уч-
реждений) и сельских поселений 
муниципального района, админи-
страция МР «Ахтынский район» 
постановляет:

1. Утвердить прилагаемое По-
ложение о порядке проведения 
инвентаризации муниципального 
имущества, находящегося в соб-
ственности муниципального райо-
на «Ахтынский район».

2. Руководителям подведом-
ственных организаций (учрежде-
ний), главам сельских поселений 
создать рабочие инвентаризацион-
ные комиссии, определить за ними 
персональную ответственность за 
своевременное и объективное про-
ведение инвентаризации основных 
средств и материальных запасов, 
находящихся на балансе бюджет-
ного учета организации (учреж-
дения), инвентаризацию провести 
в соответствии с требованиями 
настоящего Постановления.

3. Председателям рабочих ин-
вентаризационных комиссий под-
ведомственных муниципальному 
району «Ахтынский район» орга-
низаций (учреждений) приступить 
к инвентаризации 20 октября 2021 
г., окончить ее 30 ноября 2021 г., 
результаты инвентаризации отраз-
ить в бухгалтерском учете до 31 
декабря 2021 г.

4. Для объективного отражения 
в Реестре муниципального иму-
щества, материалы по результатам 
инвентаризации имущества, стои-

мость которого превышает 100 000 
(сто тысяч) рублей, оформить 
отдельной инвентаризационной 
ведомостью, сдать в отдел эконо-
мики и земельно-имущественных 
отношений администрации МР 
«Ахтынский район» не позднее 10 
декабря 2021 г.

5. Материально ответственным 
лицам подведомственных орга-
низаций (учреждений) до начала 
инвентаризации проверить наличие 
и состояние объектов имущества, 
основных средств и материальных 
запасов, представить в рабочую 
инвентаризационную комиссию к 
20 октября 2021 г. расписку в том, 
что все объекты основных средств, 
товарно-материальных запасов 
оприходованы, выбывшие – списа-
ны‚ первичные документы по ним 
сданы в бухгалтерию.

6. Руководителям подведом-
ственных организаций (учрежде-
ний) и главам сельских поселений 
при защите годовой отчетности за 
2021 год к «Балансу ГРБС, РБС, 
ПБС» (ОКУД 0503130) и «Балансу 
государственного (муниципально-
го) учреждения» (ОКУД 0503730) 
обеспечить представление в финан-
совое управление администрации 
МР «Ахтынский район» оформ-
ленные установленным порядком 
акты о результатах инвентаризации.

7. Управделами администрации 
опубликовать настоящее постанов-
ление в районной газете «Новый 
мир» и разместить на официальном 
сайте администрации МР «Ах-
тынский район» в информацион-
но-телекоммуникационной сети 
Интернет.

8. Считать утратившим силу 
постановление администрации МР 
«Ахтынский район» от 14.10.2020 
г. № 195 «Об утверждении По-
ложения о порядке проведения 
инвентаризации муниципального 
имущества, находящегося в соб-
ственности МР «Ахтынский район» 
и создании рабочих инвентаризаци-
онных комиссий».

9. Контроль за выполнением на-
стоящего постановления возложить 
на заместителя главы МР «Ахтын-
ский район» Г-О.Т.Рамазанова. 

Глава муниципального района
«Ахтынский район»                                                                    

О.М. АБДУЛКЕРИМОВ

ОБ УТВЕРЖДЕНИИ ПОЛОЖЕНИЯ О ПОРЯДКЕ 
ПРОВЕДЕНИЯ ИНВЕНТАРИЗАЦИИ МУНИЦИПАЛЬНОГО 

ИМУЩЕСТВА МУНИЦИПАЛЬНОГО РАЙОНА 
«АХТЫНСКИЙ РАЙОН»

ПОСТАНОВЛЕНИЕ

Марина МУРСАЛОВА,
начальник отдела Кавказского 
межрегионального Управления Россельхознадзора,
заслуженный работник сельского хозяйства РД

Кавказским межрегиональным управлением Россельхознадзора 
с начала октября 2021 года был проконтролирован ввоз 4626,7 
т свежих овощей и фруктов из Азербайджанской Республики 

и Исламской Республики Иран. В зону ответственности Управления по 
месту доставки на СВХ «Виадук» и ж/д ст. Дербент поступило 1328,4 т 
овощей (картофель, перец, чеснок, огурцы, зелень и др.) и 3298,3 т фруктов 
(клубника, мандарины, яблоки, гранаты, виноград и др.). В ходе каран-
тинного фитосанитарного контроля, госинспекторами Россельхознадзора 
не допущено к ввозу на территорию Российской Федерации 4 товарные 
партии, зараженных карантинными вредными объектами.

В числе запретной продукции оказались 2,6 т клубники из Азербайд-
жана, а также 20 т яблок, 17,2 т цветной капусты и 16,5 т перца из Ирана. 
Общий объем продукции, не попавшей на российский рынок, составил 
56,3 т.

Основанием для задержания грузов стали лабораторные заключения 
Дагестанского филиала ФГБУ «ВНИИКР», подтвердившие факты выявле-
ния карантинных вредных объектов – восточной плодожорки (Grapholitha 
molesta) и западного (калифорнийского) цветочного трипса (Frankliniella 
occidentalis Perg.).

За нарушение ФЗ № 206 «О карантине растений» владельцы грузов 
привлечены к административной ответственности по ст. 10.2 КоАП РФ. 
Грузы возвращены в страны-экспортеры. 

САГЪЛАМВАЛ

Дашдемир ШЕРИФАЛИЕВ

Хуьруьгрин хуьруьн кавха («сельсовет Хрюгский» СП-дин кьил), вичихъ галаз салам-калам 
авай Загьидин Сулейманов гьайванрин духтур, хайи тIебиатдал рикI алай гьевескар эколог тирди 
чаз чизвай, амма дарман набататар кIватIунал машгъул ва гьабурун хсуси рецептралди инсанрин 
гьар жуьре азарар сагъарзавай жерягь тирди чаз и мукьва ван хьана. Яргъал техвена, чун гуьруь-
шмиш хьана.

В целях пресечения противо-
правных действий, связанных с 
мошенничеством, жестоким обра-
щением и насилием в отношении 
граждан старшего поколения, 
разработаны рекомендации для 
пожилых граждан, их близких и 
родственников, которые помогут 
предотвратить факты мошенни-
чества. Соблюдение этих про-
стых правил поможет не только 
сохранить финансы, но и избе-
жать обмана, защитить старшее 
поколение от мошеннических 
действий.

1.	 Не открывайте дверь не-
знакомцам, даже если они в фор-
менной одежде, белых халатах, 
масках и представляются со-
трудниками какого-либо органа. 
Всегда просите предъявить до-
кументы.

2.	 Сохраните номер своего 
территориального Центра соци-
ального обслуживания  в теле-
фонной книжке и постарайтесь не 
отвечать на звонки с незнакомых 
номеров. При разговоре с со-
трудником Центра нужно обяза-
тельно спросить фамилию, имя, 
отчество, а также должность со-
беседника. После этого уточните 
информацию в учреждении.

3.	 Запомните или запишите 
контакты горячей линии своего 
банка.

4.	 Ни при каких обстоятель-
ствах не сообщайте по телефону 
свои персональные данные и 
данные своей банковской карты.

5.	 Не переходите по ссылкам, 
которые присылают с неизвест-
ных номеров; не перезванивайте 
незнакомцам.

6.	 Если незнакомый чело-
век представляется социальным 
работником, не открывайте ему 
двери. О каждом визите социаль-
ные работники предварительно 
сообщают, а когда они приходят, 
необходимо попросить их предъ-
явить удостоверение.

7.	 Если кто-то предлагает от 
имени служб соцзащиты путевки 
или лекарства «со скидкой» или 
просто за деньги, это – мошенни-
ки. Адресная социальная помощь 
от госучреждений оказывается 
бесплатно.

8.	 О фактах мошенничества 
сразу сообщайте в правоохрани-
тельные органы. Не поддавайтесь 
на провокации и постарайтесь 
сохранять душевное равновесие.

КАК НЕ СТАТЬ ЖЕРТВОЙ МОШЕННИКОВ?



культурадихъ галаз шерик жедай 
мумкинвал авай им са ичерин ваъ, 
халис гастрономический фестиваль 
я», - гьейранвилелди лугьузвай 
абуру. 

Сятдин цIусадаз кьиле райондин 
руководство аваз багьа мугьманар 
– РД-дин хуьруьн майишатдин ва 
суьрсетдин министрдин заместитель 
Зураб Куччаев, къунши районрин 
кьилер, республикадин Халкьдин 
Собранидин депутатар, зегьметдин 
ветеранар жемятди дагъви адетрал-
ди хушдиз къаршиламишна. Ахпа, 
виликамаз тайинарнавайвал, абуруз 
Ленинан куьчеда, Ахцегьрин маш-
гьур музейда ва суварин кьилин се-
ренжемар тешкилнавай В.Эмирован 
багъда выставкайрални майданрал 
сейир авуна.

Нисинин сятдин  кьвед . 
В.Эмирован багъ милли мани-
макьамдинни жемятдин шадви-
лерин ванер какахьнавай, шиш-
кабабринни сумаваррин гум акьал-
тнавай ачух са зурба ресторандиз 
элкъвенва. Сегьнедин вилик стулрал 
буш чка амач. Са герендилай кьилин 
сегьнедилай суварин официальный 
пай ачухзавай тамадайрин (Су-
лейман Сулейманованни Жамиля 
Саидовадин) ванер акъатна…

Микрофондихъ Ахцегь район-
дин регьбер Осман Абдулкеримов 
гала. Мугьманар рикIин сидкьидай 
тебрикуналди ва жемятдиз сувар 
мубаракуналди, ингье, ада вуч 
лагьанатIа: - Гьуьрметлу юлдашар! 
Чи багъманчи бубайриз гьуьрметун, 
абурун баркаллу кар-рехъ лайихлу-
даказ давамарун яз арадал гъанвай 
сувар – им чи хуьруьн майишатдин 
агалкьунар къалурдай, багъман-
чивилин суьрсет гьасилзавайбур 
гьевесламишдай, багъманчивилин 
виликан машгьурвал арадал хкидай 
кьетIен майдан я. Ахцегь район 
– им республикадиз, вири уьлкве-
диз зурба алимар, пешекарар гайи 
кьетIен макан я. Советрин девирда 
багъманчивилин общественный 
майишатрин бине Жаруллагь Абду-
рагьманов, Гьажимурад Къилинжев, 
Букар Къуьлиев, Азиз Шефиев 
хьтин устадри кутуналди, Ахцегьар 
вичин ичералди вири уьлкведиз 
машгьурна. Дагъустандин хуьруьн 
майишатдин илимдинни ахтарми-
шунрин институтдин бине кутур 
ва яргъал йисара адан директорвал 
авур чи ватанэгьли Фрид Кисриеван 
къуватралди Самур дереда дагъдин 
кетерин тегьердин багъманчивал, 
«Ранет Ахтынский» ичерин, гьакI 
ВДНХ-дин выставкайриз акъатай 
келемрин машгьур сортар, лезги 
жинсинин хипер арадал атана. Абу-
рун рехъ Зегьметдин Игит Саимат 
Ферзалиевади, Ленинан ордендин 
сагьиб Гьажимегьамед Пашаева, 
Зегьметдин Яру Пайдахдин ор-
денрин сагьиб Агъаверди Агъаева, 
«Баркаллу зегьметдай» орденриз 
лайихлу хьайи Беглерхан Мисри-
ханова, Межид Межидова, Октяб-
рдин революциядин ва Халкьарин 
дуствилин орденар къачур Зейнал 
Эфендиева, «Знак Почёта» орден 
авай Играм Къурбанова ва маса 
багъманчийри давамарна. Ина 
жемят асул гьисабдай хуьруьн май-
ишатдин производстводал (85,5%) 
- багъманчивилел, малдарвилелни 

хипехъанвилел машгъул я.  Эхи-
римжи йисара районда 100 гектар-
дилай артух цIийи багълар кутунва. 
Гъилевай йисуз районда ЛПХ-ярни 
кваз 2 миллиард  манатдилай артух 
къиметдин суьрсет гьасилнава. 
Разивилелди къейдин, къе район-
да активнидаказ цIийи кIвалер ва 
яшайишдин объектар – рекьер, 
садикар, ял ядай багълар, школаяр, 
больница, спорткомплекс эцигзава, 
«Маза-Смугул» хъвадай цин цIийи 
трубопровод тухузва. Теплицаяр ва 
фермервилин майишатар артмишу-
никди Ахцегь районди республика-
да кьведакай сад яз «Хуьруьн тер-
риторияр комплексныйдаказ вилик 
тухун» федеральный программада 
иштиракзава.

– Салам алейкум, гьуьрметлу 
районэгьлияр! За жуван ва респу-
бликадин руководстводин патай 
квез и сувар рикIин сидкьидай 
мубаракзава. Къуй квез чандин 
сагъвал ва хуьруьн майишатдин про-
изводствода мадни еке агалкьунар 
хьурай! – трибунадихъ тебрикдин 
гаф гваз РД-дин хуьруьн майишат-
дин ва суьрсетдин министрдин за-

меститель Зураб Куччаев экъечIна. 
– 300 касдив агакьна зурба алимар 
акъатнавай Ахцегьар вичел дама-
хуниз лайихлу кьетIен чка я. Гьа ина 
арадал гъайи «Ранет Ахтынский» 
сортунин ичери 1960-йисара Па-
рижда кьиле фейи виридуьньядин 
емишрин конкурсда къизилдин 
медаль къазанмишна. Амма вири-
далайни зурба агалкьун ина ичерни 
хуьруьн майишатдин маса суьрсет 

туш, гьелбетда, абур гьасилзавай 
зегьметкеш гъилер – инсанар я. 
Район гьахьтин ксаралди девлетлу 
тирди къе дагълух хуьрерин чпиз 
хас тир кьетIен лишанралдини 
адетралди тафаватлу майданри къа-
лурна. Гъавурда акьурвал, суварин 
кьилин мурад-метлебрикай сад 
вилик фенвай технологийрин къай-
дада Ахцегьрин машгьур багълар 
арадал хкун ва зегьметчияр багъ-
манчивилел гьевесламишун я. Къуй 
куьн куь мурадрихъ агалкьрай. Чна 
республикадин хуьруьн майишат-
дин Министерстводин патай квез 
алакьдай куьмекда. 

– Гьуьрметлу районэгьлияр ва 
мугьманар, – лагьана Ахцегь рай-
ондин патай РД-дин Халкьдин Со-
бранидиз цIийиз хкянавай депутат 
Мегьамед Алиханова. – Ахцегьар 
ва санлай район пешекар багъман-
чийрални чешнелу емиш багъларал 
машгьур чка я. Советрин девирдин 
колхозарни совхозар чкIуникди, 
гьайиф хьи, багъманчивилин хел за-
йиф хьана, адан менфятлувал квахь-
на. Аквазва хьи, райондин руковод-
стводи ихьтин суварин куьмекдалди 

жемят багъманчивилин зегьметдал 
гьевесламишзава, багъманчивилин 
хъсан адетар, чкадин ичерин куьгьне 
сортар хуьзва. Ахцегь ичерин бренд 
арадал хкиз, район туриствилин 
меркездиз элкъуьриз алахънава. И 
мурад кьилиз акъуддай ина хъсан 
мумкинвилерни ава. Гъиле кьун-
вай кар базардин экономикадин 
цIийи шартIара вилик фин патал, 
гьелбетда, властдин органринни 

бизнесдин карчивилин ачух алакъа 
активламишна кIанда. Жемятдиз 
девирдин шартIарив кьур интен-
сивный къайдайрин цIийи багълар 
кутаз куьмекунилай алава, емишар 
хуьдай, абур чкадал гьялдай цехар 
эцигунин чарасузвал ава. Жегьилар 
хуьруьн чкада хизан хуьз жедай зегь-
метдал таъминардай и месэладин 
патахъай райондин руководстводихъ 
галаз меслят хьанва. «Ахцегьрин 
ичерин Югъ» сувар кьиле тухунай 
ва райондин виликан машгьурвал 
арадал хкун патал ийизвай алахъун-
рай Ахцегь муниципалитетдин кьил 
Осман Магьмудовичаз баркалла.  

Трибунадихъай тебрикдин ке-
лимаяр гваз гьакI Рутул райондин 
кьил Ибрагьим Ибрагьимов, До-
къузпара райондин кьил Мегьамед 
Шамилов ва маса мугьманар ра-
хана. Рахунрилай кьулухъ Осман 
Абдулкеримова «Лап хъсан майдан 
ва бубайрин ичерин сортар хуьн» 
номинацийрай конкурсрин нети-
жаяр кьуна (1, 2 ва 3-чкайриз, та-
лукь тирвал, Ахцегьрин, Фиярин 
ва Смугъулрин хуьрерин майданар 
лайихлу хьана) ва хуьруьн май-
ишатдин производствода яргъал 
йисара намуслудаказ кIвалахунай 
са жерге кIвенкIвечийриз Ахцегь 
муниципалитетдин Гьуьрметдин 
грамотаяр гана. Абурун жергеда 
Акбар Сулейманов - «Арт и К» 
СПК-дин председатель, Луткун; 
Гьейбет Ризаев – «Берекет» СПК-
дин председатель, Чепер; Максим 
Рамазанов – КФХ-дин председа-
тель, Гутумар; Юледин Гьашумов 
– КФХ-дин председатель, Хинер; 
Баламет Агьмедов – «Заря» СПК-
дин чубан; Аким Ризаев – Фата-
гьован тIварунихъ галай СПК-дин 
председатель, Чепер; Мурад Дев-
летханов – ЛПХ, куьнуьчи, Ах-
цегь. ГьакI яргъал йисара хуьруьн 
майишатдин суьрсет гьасилунал 
машгъул тир Луткунрин КФХ-дин 
кьил Даир Агьмедовав, Луткунрин 
«ЛМК» ООО-дин кьилин технолог 
Мегьамедхан Алисултановав, Фия-
рин хуьруьн Энгельсан тIварунихъ 
галай СПК-дин чубан Мусаиб 
Байрамалиевав, Хинерин хуьруьн 
«Восход» СПК-дин председатель 
Мамед Магьмудовав, Ахцегьа чпин 
ЛПХ-рин куьнуьчияр тир Мегьа-
медвели Гъаниевавни Велимегьа-
мед Нурмегьамедовав зегьметдин 
хъсан агалкьунрай РД-дин хуьруьн 
майишатдин Министерстводин 
Гьуьрметдин грамотаяр вахкана. 

	 Ахцегьрин ичерин сувар 
адан иштиракчийриз райондин 
гьевескар артистрин чIехи концерт 
гуналди ва яргъалди чIугур тIуьн-
хъунралдини шадвилералди давам 
хьана. Концертдин программада 
Ахцегь РДК-дин фольклордин 
«ТIури» ансамблдин чIехи кол-
лективди, Рагьимат Гьажиевадин 
тIварунихъ галай музшколадин 
халкьдин алатрин оркестрди, ре-
спубликадин "Каспий" кьуьлерин 
ансамблди иштиракна. Тамаша-
чийрин гуьгьуьлар гьакI чкадин 
манидар Таира Муспагьовади, 
мугьманар яз атанвай лезгийрин 
бажарагълу манидарар-гъетер тир 
Фаризат Зейналовади, Диляра На-
дыровади, Беримбег Гьуьсейхано-
ва, Дагъустандин халкьдин артист-
ка Рукъият Гьамзатовади шадарна. 

Эхь, и юкъуз ахцегьвийри 
хъсандиз ял яна, пакад йикъан па-
камахъ абур ичерин бул бегьер 
кIватI хъийиз мад багълариз чкIана.

ИЧЕРИН СУВАР
1←

Алай йисан 14-октябрдиз 84 
йисан яшда аваз лезгийрин маш-
гьур алим, публицист, обществен-
но-политический деятель Гьажи 
Асланович Абдурагьимов чавай 
гьамишалугъ яз къакъатна. Гьажи 
Асланович физикадинни матема-
тикадин илимрин доктор (1987), 
ДГПУ-дин физикадин теориядин 
ва технический дисциплинайрин 
кафедрадин профессор, физика-
дин хиляй ири пешекар тир. Адахъ 
юлдашрин-алимрин арада лайих-
лу гьуьрмет ва кесерлувал авай.

Гьажи Асланович 1936-йисан 
1-декабрдиз Ахцегь райондин 
Хкемрин хуьре дидедиз хьана. 
Ада Дагъустандин госуниверси-
тетдин физикадинни математика-
дин факультет куьтягьна. Вичин 
зегьметдин рехъ Гьажи Аслано-
вича Дагъустандин Госпедуни-
верситетда физикадин тарсарин 
муаллимвилелай башламишна. 
Гьа ина ада кандидатвилин (1967) 
ва докторвилин диссертацияр 
(1987) хвена ва профессорвилин 
тIвар къачуна. 1973-1989-йиса-
рин девирда Гьажи Аслановича 
физикадин теориядин кафедрадиз 
регьбервал гана. 2007-2017-йиса-
ра психофизикадин ва микроэлек-
троникадин нанотехнологийрин 
НИИ-дин директорвиле хьайи ада 
аспирантриз регьбервал гузвай. 

Гь.Абдурагьимов физика-
дай 100 далай гзаф илимдин 
кIвалахрин автор тир. Вичин ва-
танэгьлийриз ам гьакI этнографи-
ядин, мифологиядин, фольклор-
дин, культурадин, лезги халкь-
дин чIалан, этнополитикадин 
хилерани активный кIвалахдай 
машгьур я. 90-йисара ам лезги 
халкьдин «Садвал» гьерекатдин 
кьиле акъвазайбурукай сад тир. 
Ам 1995-йисуз чапдай акъатай 
«Кавказдин Албания – Лезгистан: 
тарих ва алай аям» тIвар алай 
кьисайрик квай хьтин монографи-
ядин автор тир. И ктабди лезгийри 
хайи тарихдиз, культурадиз ва 
чIалаз ийизвай итиж арадал хкана. 
Ам себеб яз, алай аямдин лезги 
халкьарин атабубайри бинелами-
шай къадим уьлкве тир Кавказдин 
Албаниядин тарих машгьур хьа-
на. Идалай гуьгъуьниз, Абдура-
гьимова мадни са шумуд илимдин 
кIвалах чапдай акъудна, кьилди 
къачуртIа, «Передний Азиядин 
лезги ва къадим заманадин циви-
лизацияр», «Дербентдиз 10 агъзур 
йисалай гзаф» ва хейлин масабур. 
Абуру лезги обществода кьетIен 
итиж арадал гъана.

Чна Гьажи Асланович Абду-
рагьимован багърийриз ва мукь-
ва-кьилийриз рикIин сидкьидай 
башсагълугъвал гузва. Адан экуь 
къамат гьамишалугъ яз чи рикIера 
амукьда. Рагьмет хьурай вичиз!

«Ахцегь район» МР-дин 
администрация

Райондин «ЦIийи дуьнья» 
газетдин редакция       

Гь.А. АБДУРАГЬИМОВ


